
«Ոչ պիտանի պեստիցիդների գործածության կանոնները հաստատելու մասին»  
ՀՀ կառավարության որոշման նախագծի վերաբերյալ 

պետական մարմինների առաջարկությունների և դիտողությունների վերաբերյալ

	N
	Առարկության, առաջարկության հեղինակը,

Գրության ստացման ամսաթիվը,

գրության համարը
	Առարկության, առաջարկությունների հակիրճ բովանդակությունը


	Եզրակացություն
	Կատարված փոփոխությունները

	1
	2
	3
	4
	

	1.
	ՀՀ էկոնոմիկայի նախարարություն

17.01.11թ.

N 01/16.21/80-11
	1. «Ստանդարտացման մասին» ՀՀ օրենքի դրույթներին համաձայն տեխնիկական կանոնակարգը պետք է սահմանի արտադրանքի կամ ծառայության տեխնիկական բնութագրերին, արտադրանքի արտադրման, շահագործման, պահման, փոխադրման, իրացման և օգտահանման կամ ծառայության մատուցման գործընթացներին ներկայացվող պահանջներ: Ներկայացված նախագիծը սահմանում է միայն ոչ պիտանի պեստիցիդների հաշվառմանը, գույքագրմանը, նույնականացմանը, վերափաթեթավորմանը, պահմանը, փոխադրմանն ու վնասազերծմանը ներկայացվող պահանջները` ոչ պիտանի պեստիցիդների անվտանգ գործածությունն ապահովելու համար, չսահմանելով արտադրանքին ներկայացվող տեխնիկական բնութագրերը:

 2. ՀՀ կառավարության 2010 թվականի դեկտեմբերի 16-ի «Հայաստանի Հանրապետության որակի ենթակառուցվածքի բարեփոխման ռազմավարությանը հավանություն տալու մասին» թիվ 1693-Ն որոշմամբ հաստատվել է որակի ենթակառուցվածքի բարեփոխման ռազմավարությունը, որի նպատակն է ապահովել ազգային որակի ենթակառուցվածքի զարգացման հեռանկարային ուղղվածությունը և գոյություն ունեցող համակարգը բարեփոխել այնպես, որ այն համապատասխանի միջազգային և եվրոպական պահանջներին: Այն նախատեսում է նաև Հայաստանի Հանրապետությունում գործող տեխնիկական կանոնակարգերի վերանայում և ներդաշնակեցում ԵՄ պահանջներին:
3. Առևտրի տեխնիկական խոչընդոտների մասին համաձայնագրի ներքո տեխնիկական կանոնակարգը պետք է հիմնված լինի միջազգային ստանդարտների վրա:
4. ՀՀ կառավարության 2000 թվականի հունվարի 11-ի «Տեխնիկական կանոնակարգերի մշակման, ընդունման և կիրառման կարգը հաստատելու մասին» թիվ 9 որոշման համաձայն տեխնիկական կանոնակարգեր մշակող իրավասու մարմինները պետք է նախքան տեխնիկական կանոնակարգերի ընդունումը մամուլով հրապարակեն դրանց մասին ծանուցում և նախապատրաստեն տեխնիկական կանոնակարգերը մշակելու վերաբերյալ հիմնավորում և ուղարկեն Հայաստանի Հանրապետության առևտրի համաշխարհային կազմակերպության (ԱՀԿ) ծանուցման կենտրոն, որը մշակվող տեխնիկական կանոնակարգերի մասին ԱՀԿ-ի քարտուղարության միջոցով ծանուցում է ԱՀԿ-ի անդամ պետություններին (որը և չի արվել):

 Ելնելով վերոգրյալ դիտողություններից հայտնում եմ, որ ներկայացված Նախագիծը չի կարող հանդիսանալ տեխնիկական կանոնակարգ:
	Ընդունվել է:


	Նախագիծը ներկայացված է ոչ պիտանի պեստիցիդների գործածության կանոնների տեսքով:

	2.
	ՀՀ առողջապահության նախարարություն
14.10.10թ.

N Հ.Ք/7517-10


	1.  1-ին գլխի 3-րդ կետի 4-րդ ենթակետում բերված «հատուկ կամ հարմարեցված պահման օբյեկտներում կամ հատուկ տարաներում», 1-ին գլխի 3-րդ կետի 8-րդ ենթակետում բերված «ոչ պիտանի պեստիցիդների վերափաթեթավորման», 3-րդ գլխի 21-րդ կետում բերված «հատուկ տարաներում»,    «հատուկ օբյեկտներում»    հասկացությունների   սահմանումները տրված չեն: 

2. Առաջարկվում է 1-ին գլխում ներառել նոր կետ հետևյալ խմբագրությամբ` «Ոչ պիտանի պեստիցիդների գործածության ժամանակ պետք է պահպանել ՀՀ առողջապահության նախարարի   2009 թվականի հոկտեմբերի 10-ի  N 20-Ն  հրամանով հաստատված «Վտանգավոր քիմիական թափոնների գործածությանը և վտանգավոր քիմիական նյութերի պահպանմանը  և փոխադրմանը ներկայացվող հիգիենիկ պահանջներ» N 2.1.7.001-09 սանիտարական կանոնների և նորմերի պահանջները»: 
3. Նույն գլխի 24-րդ կետի 1-ին ենթակետում բերված «պլաստմասսե կամ այլ նյութերից» և «չեն  հնանում» բառակապակցությունները պարզաբանման կարիք ունեն: 
4. Նույն գլխի 29-ը կետի 6-րդ ենթակետը շարադրել հետևյալ խմբագրությամբ` «օբյեկտը պետք է ունենա օդափոխության համակարգեր ՀՀՇՆ IV-12.02.01-2000 «Ջեռուցում, օդափոխում և օդի լավորակում» շինարարական նորմերի պահանջներին համապատասխան»:  

5. Նույն գլխի 39-ը կետի փակագծում բերված «փայտե արկղերում, մեծ տարաներում  և այլն» բառակապակցությունը հակասում է կետի դրույթին:    

6.  5-րդ գլխի 50-րդ  կետի 4-րդ ենթակետում և 60-րդ կետում «պլան» բառից առաջ ավելացնել «աշխատանքային»  բառը:
7. 5-րդ գլխի 50-րդ  կետի 4-րդ և 51-րդ կետի 1-ին ենթակետերը հանել, դրա փոխարեն ներառել նոր բաժին հետևյալ խմբագրությամբ.

 ԲԱԺԻՆ ... ՈՉ ՊԻՏԱՆԻ ՊԵՍՏԻՑԻԴՆԵՐԻ ԳՈՐԾԱԾՈՒԹՅԱՆ ԸՆԹԱՑՔՈՒՄ ԱՇԽԱՏՈՂՆԵՐԻ ԱՌՈՂՋՈՒԹՅԱՆ ՊԱՀՊԱՆՄԱՆԸ ՆԵՐԿԱՅԱՑՎՈՂ ՀԻԳԻԵՆԻԿ ՊԱՀԱՆՋՆԵՐ 

ԳԼՈՒԽ 1. ՈՉ ՊԻՏԱՆԻ ՊԵՍՏԻՑԻԴՆԵՐԻ ԳՈՐԾԱԾՈՒԹՅԱՆ ԸՆԹԱՑՔՈՒՄ ԱՆՁՆԱԿԱԶՄԻ ՍԱՆԻՏԱՐԱԿԵՆՑԱՂԱՅԻՆ ՊԱՅՄԱՆՆԵՐՈՎ ԱՊԱՀՈՎՎԱԾՈՒԹՅՈՒՆԸ
1.1 Ոչ պիտանի պեստիցիդների գործածությանը մասնակցող անձնակազմն ապահովվում է սանիտարակենցաղային սենքերով` հանդերձարանով, լվացարանով, ցնցուղային լոգարանով, զուգարանով: 

1.2. Լվացարանը, ցնցուղային լոգարանը և զուգարանը ապահովվում են լվացող և ախտահանող միջոցներով: 

1.3. Ոչ պիտանի պեստիցիդների գործածությանը մասնակցող անձնակազմն ապահովվում է առաջին բուժօգնության միջոցների դեղարկղով: 

    ԳԼՈՒԽ 2. ՈՉ ՊԻՏԱՆԻ ՊԵՍՏԻՑԻԴՆԵՐԻ ԳՈՐԾԱԾՈՒԹՅԱՆԸ ՄԱՍՆԱԿՑՈՂ ԱՆՁՆԱԿԱԶՄԻ ԲԺՇԿԱԿԱՆ ԶՆՆՈՒԹՅՈՒՆԸ ԵՎ ԱՆՀԱՏԱԿԱՆ ՊԱՇՏՊԱՆՈՒԹՅԱՆ ՄԻՋՈՑՆԵՐԸ
1.4. Ոչ պիտանի պեստիցիդների գործածությանը մասնակցող անձնակազմը ենթակա է պարտադիր նախնական և պարբերական բժշկական զննության Հայաստանի Հանրապետության կառավարության 2004 թվականի հուլիսի 15-ի «Արտադրական միջավայրում և աշխատանքային գործընթացի վնասակար ու վտանգավոր գործոնների ազդեցությանը ենթարկվող բնակչության առանձին խմբերի առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության անցկացման կարգը, գործոնների ծավալի, բժշկական հակացուցումների ցանկերը և աշխատանքի պայմանների հիգիենիկ բնութագրման կարգը հաստատելու մասին» N1089-Ն որոշմամբ հաստատված կարգին համապատասխան:

1.5. Ոչ պիտանի պեստիցիդների գործածությանը մասնակցող անձնակազմն ապահովվում է անհատական պաշտպանության միջոցներով Հայաստանի Հանրապետության կառավարության 2004 թվականի նոյեմբերի 11-ի «Անհատական պաշտպանության միջոցների տեխնիկական կանոնակարգը հաստատելու մասին» N1631-Ն որոշմամբ հաստատված ցանկին համապատասխան:

 1.6. Ոչ պիտանի պեստիցիդների գործածությանը մասնակցող անձնակազմի օգտագործած արտահագուստի վնասազերծումը, մաքրումը և լվացումը կատարվում է ամեն օր` աշխատանքի ավարտից հետո, գործատուի կողմից կենտրոնացված ձևով:

1.7. Ոչ պիտանի պեստիցիդների վերափաթեթավորման սենքերում ապահովվում է աշխատանքային գոտու օդում քիմիական նյութերի սահմանային թույլատրելի կոնցենտրացիաները:

1. 8. Մինչև 18 տարեկան անձիք, հղի և մինչև մեկ տարեկան երեխա խնամող կանայք ոչ պիտանի պեստիցիդների գործածությանը չեն մասնակցում: 

8. 51-րդ կետի 3-րդ ենթակետը շարադրել հետևյալ խմբագրությամբ. «վերափաթեթավորման տարածքը պետք է ապահովված լինի օդափոխության համակարգերով  ՀՀՇՆ IV-12.02.01-2000 «Ջեռուցում, օդափոխում և օդի լավորակում» շինարարական նորմերի պահանջներին համապատասխան»:  

9. Տեղեկանք-հիմնավորման մեջ տրված չէ 6-րդ գլխի 75-րդ կետի «բացառելով ոչ պիտանի պեստիցիդների թաղման ճանապարհով վնասազերծումը»  դրույթի հիմնավորումը:

10. Կանոնների նախագծում սահմանված չեն քաղաքացիների մոտ գոյացած ոչ պիտանի պեստիցիդների գործածության կանոնները:


	Ընդունվել է:

Ընդունվել է:

Ընդունվել է:  

Ընդունվել է:

Ընդունվել է:

Ընդունվել է: 

Ընդունվել է: 

Չի ընդունվել, քանի որ նշված կետով նախատեսվող հարաբերություններն արդեն իսկ սահմանված են ՀՀ աշխատանքային օրենսգրքի 257-րդ և 258-րդ հոդվածներով:
Ընդունվել է: 

Չի ընդունվել, քանի որ Տեղեկանք-հիմնավորման մեջ «բացառելով ոչ պիտանի պեստիցիդների թաղման ճանապարհով վնասազերծումը»  դրույթը   հիմնավորման անհրաժեշտություն չունի, քանի որ ներկայացվելու է նաև Նուբարաշենի թունաքիմիկատների գերեզմանոցի լիկվիդացման հայեցակարգը, որում առկա են բազմաթիվ հիմնավորումներ:

Չի ընդունվել, քանի որ քաղաքացիների մոտ գոյացած ոչ պիտանի պեստիցիդների գործածության կանոնները սույն  փաստաթղթով կարգավորման առարկա չէ: 
	Սահմանումներն ու համապատասխան կետերը հստակեցվել են և խմբագրվել: 

1-ին գլխում կատարվել է համապատասխան լրացում: 

25-րդ կետը խմբագրվել է: 

30-րդ կետում կատարվել է համապատասխան լրացում:    

40-րդ կետը խմբագրվել է: 

51-րդ և 61-րդ կետերը խմբագրվել են:   

Տրված առաջարկությունները ներկայացված են 7-րդ գլխով:   

52-րդ  կետը խմբագրվել է:  



	3.
	 ՀՀ գյուղատնտեսության նախարարություն
11.10.10թ.

N ԳԱ/03.2/4221-10
	1. Նախագծով հաստատվող հավելվածի  պարբերությունների համարակալումը համապատասխանեցնել “Իրավական ակտերի մասին”  ՀՀ օրենքի 41-րդ հոդվածի 5-րդ կետի պահանջներին:

2. Որոշման նախագիծը  ներկայացնել որպես նորմատիվ իրավական ակտ, քանի որ դրանով սահմանվում են ֆիզիկական և իրավաբանական անձանց համար պարտավորություններ:


	Ընդունվել է:

Ընդունվել է:


	Նախագծով հաստատվող հավելվածի  պարբերությունների համարակալումը համապատասխանեցվել է “Իրավական ակտերի մասին”  ՀՀ օրենքի 41-րդ հոդվածի 5-րդ կետի պահանջներին:
Նախագիծը ներկայացված է որպես ՀՀ կառավարության որոշման նախագիծ:  

	4.
	ՀՀ տարածքային կառավարման նախարարություն
16.11.2010 թ.

N 03/15/6631-10
	Դիտողություններ և առաջարկություններ չունի:
	
	

	5.
	ՀՀ Վայոց Ձորի մարզպետարան
12.10.2010 թ.

N 01/06.1/3509-10
	Դիտողություններ և առաջարկություններ չունի:
	
	

	6.
	ՀՀ արտակարգ իրավիճակների նախարարություն
19.10.10թ.

N Ե-04/1809
	1. Նախագծի 1-ին էջում <<ՔԱՂՎԱԾՔ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԻՍՏԻ ԱՐՁԱՆԱԳՐՈՒԹՅՈՒՆԻՑ>> բառերը փոխարինել <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՈՒՄ>> բառերով:

2.  Որոշման գործունեությունը տարածել ոչ միայն պիտանի պեստիցիդների, նաև այլ ժամկետանց թունաքիմիկատների (հերբիցիդների, զոոցիդներ) վրա` որոշման նախագծում կատարելով համապատասխան լրացումներ և փոփոխություններ:

3. Որոշման նախագծի 3-րդ գլխի 29-րդ կետի 1-ին և 2-րդ ենթակետերում նշված հեռավորությունները հիմնավորել գոյություն ունեցող նորմատիվային պահանջներով կամ այլ հիմնավորումով: 

4. Որոշման նախագծի 3-րդ գլխում ավելացնել նոր կետ հետևյալ բովանդակությամբ` <<Ժամկետանց թունաքիմիկատների թաղումն իրականացվում է լիազոր մարմնի կողմից ներկայացված առաջարկության հիման վրա ՀՀ կառավարության որոշմամբ` համաձայն միջազգային նորմերի և պահանջների>>:

5. 5-րդ գլխում <<բանկաներ>> բառը փոխարինել <<տարաներ>> բառով:
	Սույն կանոններով սահմանված պահանջները տարածվում են նաև հերբիցիդների, զոոցիդների վրա, քանի որ դրանք ևս դասվում են պեստիցիդների շարքին:
Ընդունվել է: 
Չի ընդունվել, քանի որ սույն կանոնների 6-րդ գլխի 76-րդ կետում ամրագրված է, որ վնասազերծման մեթոդն ու եղանակը սահմանվում են ոչ պիտանի պեստիցիդի յուրաքանչյուր տեսակի համար, որը ենթադրում է որ այն պետք է իրականացվի միջազգային նորմերին և պահանջներին համապատասխան:
Ընդունվել է: 
	Նախագիծը ներկայացված է որպես ՀՀ կառավարության որոշման նախագիծ:  

30-րդ կետի 1-ին և 2-րդ ենթակետերը հանվել են: 

<Բանկաներ>> բառը փոխարինվել է <<տարաներ>> բառով:

	7.
	ՀՀ արդարադատության 

նախարարություն
10.12.10թ.

N 4889-10
	Ներկայացված «Ոչ պիտանի պեստիցիդների գործածության կանոնները» իր բնույթով հանդիսանում է նորմատիվ իրավական ակտ, քանի որ դրանում սահմանված են իրավաբանական և ֆիզիկական անձանց համար պարտադիր կատարման ենթակա վարքագծի կանոններ: Այդ առումով հայտնում ենք, որ ներկայացված կանոններով (այսուհետ` կանոններ) սահմանված դրույթները չեն կարող հանդիսանալ Հայաստանի Հանրապետության կառավարության արձանագրային որոշման կարգավորման առարկան: Այդ առումով անհրաժեշտ է նկատի ունենալ ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի 1-ին կետով հաստատված կարգի 32-րդ կետով սահմանված պահանջները, որոնցով հստակ սահմանված են ՀՀ կառավարության կողմից արձանագրային որոշման ընդունման դեպքերը:

Միաժամանակ ներկայացված նախագծով հաստատված կանոնների վերաբերյալ հայտնում ենք, որ

 1. «Ոչ պիտանի պեստիցիդների գործածության կանոնները» անհրաժեշտ է ներկայացնել տեխնիկական կանոնակարգի ձևով` հիմք ընդունելով «Ստանդարտացման մասին» ՀՀ օրենքի 2-րդ հոդվածի 1-ին մասի գ/ կետով սահմանված պահանջը, այն է` տեխնիկական կանոնակարգով սահմանվում են արտադրանքի /ծառայության/ կամ դրա հետ կապված արտադրման /կատարման/ գործընթացների և մեթոդների վերաբերյալ տեխնիկական բնությագրեր, որը կարող է ներառել նաև տերմինաբանությանը, փաթեթավորմանը, պայամանանշաններին, արտադրանքի մակնշմանը կամ պիտակավորմանը ներկայացվող պահանջներ: Միաժամանակ տեխնիկական կանոններով ներկայացված պահանջները պարտադիր են: Այդ առումով հայտնում ենք, որ կանոնների 2-ից 8-րդ գլուխներով սահմանված մի շարք կետերով ոչ պիտանի պեստիցիդների սեփականատեր կազմակերպությունների և անհատ ձեռնարկատերերի համար սահմանվում են օրենքով չնախատեսված լրացուցիչ պարտականություններ, որոնք գտնում ենք, որ պետք է սահմանվեն տեխնիկական կանոնակարգերով.

2. Համաձայն «Իրավական ակտերի մասին» ՀՀ օրենքի 37-րդ հոդվածի 7-րդ մասով սահմանված պահանջների, անհրաժեշտ է կոնկրետ նշել այն իրավական ակտերի կրճատ անվանումները, որոնցով կարգավորվում են կանոնների 30-րդ կետի 1-ին և 5-րդ ենթակետերով, 31-րդ, 38-րդ, 42-րդ, 52-րդ կետի 1-ին ենթակետով և 75-րդ կետերով նախատեսված հարաբերությունները.

3. Կանոնների 3-րդ, 6-րդ կետերի և 30-րդ կետի 4-րդ ենթակետի վերաբերյալ հայտնում ենք, որ համաձայն «Իրավական ակտերի մասին» ՀՀ օրենքով սահմանված պահանջների իրավական ակտում ավելի ցածր իրավաբանական ուժ ունեցող իրավական ակտին հղումներ կատարելիս պետք է նշվեն միայն տվյալ իրավական ակտն ընդունող պետական մարմնի անվանումը.

4. Կանոնների 24-րդ կետում պարզ չէ, թե վտանգավոր բեռների միջազգային ճանապարհային փոխադրման վերաբերյալ որ Եվրոպական համաձայնագրի պահանջների մասին է խոսքը գնում.

5. Կանոնների 31-րդ և 75-րդ կետերում խոսքը գնում է ոչ պիտանի պեստիցիդների երկարաժամկետ պահման օբյեկտների կամ դրանց տարածքների ընտրություն կատարելու մասին ՀՀ օրենսդրությամբ սահմանված կարգով, մինչդեռ պարզ չէ, թե ՀՀ օրենսդրության որ իրավական ակտով են սահմանված նշված հարաբերությունները.

6. Կանոնների 46-րդ կետում և 65-րդ կետի 1-ին ենթակետում հավատարմագրված բառերից հետո անհրաժեշտ է լրացնել «փորձարկման» բառով` հիմք ընդունելով «Համապատասխանության գնահատման մասին» ՀՀ օրենքի 2-րդ հոդվածով սահմանված պահանջները.

7. Կանոնների 79-րդ կետում խոսքը պետք է գնա ոչ թե շրջակա միջավայրի վրա ազդեցության մոնիթորինգի, այլ շրջակա միջավայրի վրա ազդեցության փորձաքննության մասին` հաշվի առնելով «Շրջակա միջավայրի վրա ազդեցության փորձաքննության մասին» ՀՀ օրենքով սահմանված պահանջները.

 8. Կանոնների 85-րդ կետն անհրաժեշտ է հանել, քանի որ նշված կետով նախատեսվող հարաբերություններն արդեն իսկ սահմանված են ՀՀ աշխատանքային օրենսգրքի 257-րդ և 258-րդ հոդվածներով. 

9. Կանոնների ձև թիվ 1-ում «գտնվելու վայր» բառերից հետո անհրաժեշտ է լրացնել «բնակության վայր» բառերով, քանի որ ներկայացված կանոններով սահմանված դրույթներով խոսքը վերաբերում է նաև ոչ պիտանի պեստիցիդների սեփականատեր հանդիսացող անհատ ձեռնարկատերերի մասին: 
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Նախագիծը ներկայացված է որպես ՀՀ կառավարության որոշման նախագիծ:  

ՀՀ էկոնոմիկայի նախարարության առաջարկությամբ
Նախագիծը ներկայացված է ոչ պիտանի պեստիցիդների գործածության կանոնների տեսքով:
Նախագծի համապատասխան կետերը խմբագրվել և հստակեցվել են:  

Նախագծի համապատասխան կետերը խմբագրվել են:  

Նախագծի համապատասխան կետը ներկայացվել է նոր խմբագրությամբ:

Նախագծի 31-րդ և 75-րդ կետերը խմբագրվել և հստակեցվել են:  

Նախագծի 46-րդ կետում և 65-րդ կետի 1-ին ենթակետում կատարվել է համապատասխան լրացում:    

Նախագծի 79-րդ կետը հստակեցվել է:

Նախագծի համապատասխան կետը հանվել է:

Նախագծի ձև թիվ 1-ում կատարվել է համապատասխան լրացում:  


ՀՀ բնապահպանության նախարար                                              Արամ Հարությունյան
